
	Midsund kommune

Rådmannen
	Arkivsak:
2007/293-1
Arkiv:

Saksbeh:
Trygve Brunvoll
Dato:
13.04.2007


Saksframlegg


Plan for kompetanseutvikling i Midsund skuleåret 2007 / 2008



	Utvalsak
	Utval
	Møtedato

	07/30
	Formannskapet
	24.04.2007

	07/30
	Kommunestyret
	03.05.2007


Forslag til vedtak:

Ein godkjenner vedlagte kompetanseplan for skulane i Midsund for skuleåret 2007 / 2008.

Behandling i Formannskapet - 24.04.2007 

Formannskapet bad om at saka blir meldt opp til handsaming i kommunestyret.

Samrøystes som forslag til vedtak

Vedtak i Formannskapet - 24.04.2007

Ein godkjenner vedlagte kompetanseplan for skulane i Midsund for skuleåret 2007 / 2008.

--- slutt på saksprotokoll ---

Saksutgreiing:

Formannskapet godkjende i møte 20.09.05 ” Plan for kompetanseutvikling 2005 –2008 for Midsund kommune. ”

I sak 06/002 godkjende Oppvekst – og kulturutvalet kompetanseutviklingsplan for skuleåret 2006 / 2007.

Forslaget som no ligg føre til godkjenning er bygd opp kring dei vedtatte planene nemnde 

ovafor, og er samstundes justert i høve til innrapporterte kompetansebehov frå personalet i skulane.

Frå sentralt hald er det og for komande skuleår prioritert kompetanseheving i framandspråk og naturfag.

I vår kommune hadde vi sist år ein lærar som tok vidareutdanning i tysk, og ein som starta vidareutdanning i spansk og som går vidare med dette i inneverande skuleår. I tillegg har to lærarar meldt seg på ny vidareutdanning i spansk.

I naturfag har to lærarar tatt vidareutdanning i naturfag, og held fram med dette  inneverande skuleår.

Ein vonar med dette å kunne vere godt dekt med språk – og naturfagkompetanse i Midsund kommune.

I tillegg til vidareutdanninga i spansk,tysk og naturfag søkjer ein å få kompetanseheving gjennom etterutdanning / kurs innan fag / fagemner som skulane har rapportert behov for.

Midøy skule :

	Fag
	Type kurs
	Antall lærarar

	KRL
	Meir kunnskap om dei andre religionane som Islam, buddhismen og hinduismen
	1

	Norsk
	For 1. – 4. klasse.

Lese- og skriveopplæring
	2

	Matematikk
	For 1. – 4. klasse
	2


Raknes skule:

	Fag
	Type kurs
	Antall lærarar

	Naturfag
	Vidareutdannining ( 15 stp )
	1

	Uteskuletemaer
	Kurs/ etterutdanning
	3

	Matematikk for småskulen
	------------------------
	3

	Metodikk
	------------------------
	3


Midsund skule :

	Fag
	Type kurs
	Antall lærarar

	Spansk
	Vidareutdanning( 15 stp )
	2

	Norsk
	Generell oppdatering i faget
	

	Norsk
	For minoritetsspråklege
	

	Tilpassa opplæring
	Nært knytta til aktuelle fag ( norsk, matematikk,engelsk )
	


	Dagfinn Aasen
	Trygve Brunvoll

	rådmann
	rådgjevar skule m.v.




Vedlegg (prenta):  Skjema : plan kompetansetiltak


Vedlegg (uprenta):


Særutskrift går til:

	Midsund kommune

Rådmannen
	Arkivsak:
2007/284-2
Arkiv:

Saksbeh:
Trygve Brunvoll
Dato:
16.04.2007


Saksframlegg


Utviklingsmål for skulane i Midsund skuleåret 2007/2008



	Utvalsak
	Utval
	Møtedato

	07/29
	Formannskapet
	24.04.2007

	07/31
	Kommunestyret
	03.05.2007


Forslag til vedtak:

Ein godkjenner følgande overordna utviklingsmål for skulane i Midsund, med vedlagte utviklingstiltak for Midsund skule, Midøy og Raknes skular:

· tilpassa opplæring

· skulen som lærande organisasjon

· læringsstrategiar

· vurdering

· samarbeid heim / skule

· sosial kompetanse

· kulturopplevingar

---slutt på tilråding---

Behandling i Formannskapet - 24.04.2007 

Jonas Storvik (SP) stilte spørsmål om sin habilitet.

Han blei samrøystes kjent habil

Formannskapet bad om at saka blir meldt opp til handsaming i kommunestyret.

Samrøystes som forslag til vedtak

Vedtak i Formannskapet - 24.04.2007

Ein godkjenner følgande overordna utviklingsmål for skulane i Midsund, med vedlagte utviklingstiltak for Midsund skule, Midøy og Raknes skular:

· tilpassa opplæring

· skulen som lærande organisasjon

· læringsstrategiar

· vurdering

· samarbeid heim / skule

· sosial kompetanse

· kulturopplevingar

--- slutt på saksprotokoll ---

Saksutgreiing:

I samband med ny sentral arbeidstidsavtale for undervisningspersonalet i grunnskulen og den vidaregåande skulen, skal det forhandlast fram ein lokal arbeidstidsavtale i den einskilde kommunen.

Einkvar avtale som blir forhandla fram er ein lokal avtale og krev ein lokal prosess administrativt og politisk.

Avtalen som blir utarbeidd på lokalplanet skal vere basert på utviklingstiltak ved den einskilde skulen, med utgangspunkt i ei politisk vedtatt kommunal plan for dei overordna måla for grunnskulen.

Ein lokal arbeidstidsavtale regulerer den viktigaste ressursen – bruken av lærarane si arbeidstid.

Lærarane sitt arbeid er definert som undervisning, og i tillegg – anna tid saman med elevane, kollegialt samarbeid, individuelt arbeid, kompetanseutvikling og samarbeid med føresette og instansar utanfor skulen.

Ein fornuftig bruk av lærarane si tid for å få nådd dei lokalt vedtatte utviklingstiltaka,  , vil vere sjølve fundamentet i det vidare arbeidet med ein lokal arbeidstidsavtale.

I Midsund har ein arbeidd ut frå følganda oppsett i arbeidet med utviklingsmål:

· Skuleeigar, saman med kommunetillitsvald i Utdanningsforbundet, har utarbeidd forslag til kommunale overordna mål for grunnskulen.

· Forslaget til kommunale, overordna mål  blir utgangspunkt for tiltak som skal settast i verk ved den einskilde skulen .

· Utviklingsmåla vert politisk handsama 

· Arbeidet med å få utarbeidd ein lokal arbeidstidsavtale blir starta når utviklings planane er politisk handsama.

Arbeidet så langt :

Kommuneeigar, representert ved pedagogisk rådgjevar   og kommunetillitsvald for Utdanningsforbundet,   har drøfta og  kome fram til følgjande forslag til kommunalt overordna/tverrfaglege utviklingsmål for grunnskulen i Midsund for skuleåret 2007/08 :

· tilpassa opplæring

· skulen som lærande organisasjon

· læringsstrategiar

· vurdering

· samarbeid heim/skule

· sosial kompetanse

· kulturopplevingar

I eit samarbeidsmøte 1.3.07 mellom skuleeigar  , Utdanningsforbundet   og rektorane i grunnskulen , vart dei overordna måla presenterte og det vidare arbeidet diskutert.

Skulane skulle utarbeide – i samarbeid mellom rektor og undervisningspersonale – konkrete tiltaksplanar for korleis skulane skal nå dei foreslåtte , overordna måla. Tiltaka må kunne evaluerast på slutten av skuleåret 2007 /08.

	Dagfinn Aasen
	Trygve Brunvoll

	rådmann
	rådgjevar skule m.v.




Vedlegg (prenta): Utviklingsmål Midsund skule

                               Utviklingsmål Midøy skule og Raknes skule ( felles ) 




 
Særutskrift går til:
Midsund skule




Raknes skule




Midøy skule

	Midsund kommune

Rådmannen
	Arkivsak:
2007/289-2
Arkiv:

Saksbeh:
Ann-Heidi Paulsen Orvik
Dato:
17.04.2007


Saksframlegg


Kulturskuleutvikling Midsund 2007 - Dansetilbud



	Utvalsak
	Utval
	Møtedato

	07/28
	Formannskapet
	24.04.2007

	07/32
	Kommunestyret
	03.05.2007


Forslag til vedtak:

Midsund kommune gjer vedtak om å utvide tilbodet ved Midsund musikkskule til og å gjelde dans frå skuleåret 2007/2008.

Midsund kommune aukar drifta i Midsund musikkskule med totalt kr 139 500,- for skuleåret 2007/2008. Auka skal dekkjast fullt ut av tilsvarande inntekter av skulepengar.

Namnet på Midsund musikkskule endrast til Midsund Kulturskule frå 01.08.2007.

---slutt på tilråding---

Behandling i Formannskapet - 24.04.2007 

Samrøystes som forslag til vedtak

Vedtak i Formannskapet - 24.04.2007

Midsund kommune gjer vedtak om å utvide tilbodet ved Midsund musikkskule til og å gjelde dans frå skuleåret 2007/2008.

Midsund kommune aukar drifta i Midsund musikkskule med totalt kr 139 500,- for skuleåret 2007/2008. Auka skal dekkjast fullt ut av tilsvarande inntekter av skulepengar.

Namnet på Midsund musikkskule endrast til Midsund Kulturskule frå 01.08.2007.

--- slutt på saksprotokoll ---

Saksutgreiing:

Dei kommunale musikk- og kulturskolane har hatt ein enorm vekst i dei siste 25–30 år. I 1970 var det etablert tolv kommunale musikkskolar, mens det frå 1998 ble lovpålagt at alle kommunar skulle ha eit musikk- og kulturskoletilbod. 


Frå 1982 løyva stortinget for første gang statsstøtte til musikkskolane. Frå dei første fem millionar kronene har det vært ein jamn auke i løyvingane fram til dei første åra på 90-tallet. Men frå 2002 vart alt lagt inn i rammeoverføringane til kommunane, i form av frie midlar.

Etter kvart som skolane har utvida tilbodet til å gjelde fleire kunstuttrykk, har skolane endra namn frå musikkskole til musikk- og kulturskole, vidare frå musikk- og kulturskole til

kulturskole. Sjølv om musikk tiltrekker seg største delen av elevmassen, har det vært ein jamn auke av elevsøking til dei andre kunstuttrykka.


Med dei nye faga er musikk- og kulturskolane blitt tilført ny kompetanse som gjev rikare miljø internt, og som forsterkar musikk- og kulturskolane som ressurssenter for skoleverk og fritids kulturliv i kommunane.

I Opplæringsloven frå 1.juli 1998 vert det sagt at ;”Alle kommunar skal åleine eller i samarbeid med andre kommunar ha eit musikk- og kulturskoletilbod til barn og unge, organisert i tilknytning til skoleverket og kulturlivet ellers.”

Midsund kommunale musikkskule held til på Midsund skule, og gjev tilbod om undervisning på dei fleste instrument. Musikkskulen har omlag 65 elevar. Skulen har så langt ikkje klart å gje varige tilbod innan andre kunstuttrykk enn musikk. 

Hausten 2007 vil ein prøve å leggje til rette for dans som ny aktivitet, og dermed ta første steg for å bli ein kulturskule. Dette tilbodet vil søkje å vidareføre dei gode erfaringane frå ”Dans-prosjektet” til New visions in dance, våren 2007. Dette pågåande danseprosjekt i Midsund kommune, der i underkant av 60 born og unge i alderen 7 – 16 år deltek, har skapt stor interesse og engasjement for å få til eit varig dansetilbod i kommunen. 

Med  tilbod om opplæring i streetdance, hip hop, breakdance, showdance, salsa og rock’n roll har interessa for dans blomstra opp, ikkje minst hos gutane. Vi ønskjer å leggje opp til eit tilbod for elevar i alderen 6 – 19 år, fordelt på 6 grupper med gjennomsnitt 15 elevar i kvar gruppe, kvar veke eller  dobbelt leksjon annan kvar veke. 

Vi ønskjer også at tilbodet skal leggje til rette for meir dans i grunnskulen og at lokale ressursperonar og særleg interessert ungdom skal få øve til å få skolering som assistentar og instruktørar i dans.

Hovedmål:

Å utvikle Midsund kulturskule til ein kulturskule med tilbod i fleire kunstuttrykk enn musikk, og der vi startar med dans frå hausten 2007.

1. Å gi eit tilskot til aktivitet for barn og ungdom der dans kan være ein viktig faktor for førebyggjande barne- og ungdomsarbeid, for trivsel og god helse.

Å gje eit dansetilbod som fenger og engasjerer barn og ungdom.
Delmål:

· Dansetilbodet skal rette seg mot og vere attraktivt både for jenter og gutar

· Dansetilbodet skal vere eit rusførebyggjande tiltak i God helse/ folkehelsearbeidet; ”Den som dansar er for opptatt til å ruse seg”, er sosialt, skapar trivsel gjennom meistring med resultat ei god helse.

· Dansetilbodet i kulturskulen skal få fleire unge til å delta i Ungdomens kulturmønstring, og auke bredda og kvaliteten innan dans og etter kvart andre kunstuttrykk. 

· Gje tilbod om meir dans, dans som fengjar born og unge og å få fleire gutar aktivt med i dansemiljøet

· Nytte nye danseuttrykk som inngongsport til interesse for klassisk dans, ballett og folkedans

Tiltak:

1. Gje eit reelt og fast dansetilbod til barn , unge og vaksne  i Midsund kommune, anten vekesvis eller minst anna kvar veke.

2.  Gje eit dansetilbod som fengjar barn og ungs, slik som streetdance, hip hop, breakdance, salsa, rock’n roll, folkedans, ballett med meir.

3. Gje tilbod som inspirerar barn og unge til allsidigleik, kreativitet og det å skape dans ut frå eigne føresetningar.

4. Gje tilbod om samarbeide med grunnskulen om å vidareutvikle dans som aktivitet i musikktimar og kroppsøvingstimar.

5. Gje tilbod om kompetanseutvikling innan dans i kommunen.

6. Leggje til rette for at barn og unge har nødvendige og egna lokalitetar og utstyr for å utøve dans både i skuletid og fritid. 

7. Leggje til rette arenaer og arrangement slik at born og unge får vise sin dansedugleik i ulike samanheng. 

Målgruppe:

1. Born, unge og vaksne i Midsund kommune, både som tilbod i kulturskulen og som tilbod i grunnskulen.

2. Lærarar, instruktørar, vaksne som jobbar med born og unge og spesielt interesserte ungdommar som ønskjer å skolere seg innan dans.

3. Etter kvart andre kommunar i regionen i eit interkommunalt samarbeide for å  utvikle vidare eit aktiv ungdomsdansemiljø i regionen.

Samarbeidspartnere
Midsund ungdomsråd, Midsund ungdomsklubb, Dans i Midsund (eit styre som er stifta i samband med danseprosjektet som nå pågår), alle grunnskulane i kommunen samt aktuelle ressurspersonar. 

I tillegg er det aktuelt å søkje samarbeid med andre kulturskular og dansestudio i regionen og annan ekstern kompetanse for å kunne gje eit tilbod som kan førast vidare i høve til dei gode erfaringane ein gjer med det danseprosjektet som nå går i kommunen. Blant anna vil ein søkje om vidare samarbeid med Simon Woodhouse og New Visions In Dans.

Budsjett

I budsjettet takast det høgde for at

1. Ein må hente kompetanse utanfor kommunen (reisekostnadar).

2. Ein gjev tilbod om skolering av lærarar og instruktørar lokalt 1 t a 45 min i veka.

3. Ein gjev tilbod til 90 elevar fordelt på 6 grupper, dvs 6 undervisningstimar a 45 min i veka for eit heilt skuleår, i tillegg kjem opplæring av instruktørar med 1 tima i veka.

Inntekter

Elevbetaling 90 elevplassar av  kr 2100,- (snitt kr 1550,-)



kr 139 500,

Totalt










kr 139 500,-

Utgifter

Lønn og pers.kostnader danseped.  30 % stilling, årslønn inkl sos.avg, 413’
kr 124 000,-

Reisekostnadar og kost (Molde)






kr   15 500,-

Totalt










kr 139 500,-
Det er i tillegg søkt om kr 30 000 i utviklingsmidlar frå Norsk kulturskoleråd, samt lavterskel fysisk aktivitet midlar frå God helse  for oppstarten hausten 2007. 

Føresetnader; 
I veketime undervisning er 45 min/ 60=28 årstime = 30 % stilling) * 38 veke /

627 t dans i full stilling og tilsvarande tid til førebuing, NODA-norm (Operaen i Kr.sund nettoårstimeverk normalt 1687,5).

Dagsbelastning over 20% om dagen er ikkje tilrådeleg. Er behovet over 20 %, må dette leggjast opp over 2 dagar eller ved bruk av to dansepedagogar parallelt. 

Alle kulturskulane i regionen som tilbyr dans, kjøper tenester frå Operaen i Kristiansund. Dei

kommunane i regionen som har behov for dansetenester, melder sine behov til Operaen, og dei organisere og fakturer ut i frå kommunane sine behov. Kommunane inviterast til møte med Operaen i medio mai kvart år. Molde kommune arbeidar for tida med eit tilsvarande tilbod lokalisert i Molde .
Vurdering: 

Skal ein utvide Midsund musikkskule til ein kulturskule, må ein leggje til rette for fleire aktivitetar enn musikk. Dette vil gje eit betre tilbod, og gjere miljøet i skulen og for kulturlivet generelt betre.

Ei satsing i ny aktivitet vil ha ein kostnad, men med tilpassa drift og berre  gruppeundervisning skal dette tilbodet gå i pluss. Aktivitet og kostnadsnivået vil tilpassast tal på elever som ønskjer tilbodet, og driftsramma kann difor verte mindre eller høgare, men under føresetnad av at tilbodet skal gå i balanse.


Økonomiske / administrative konsekvensar:

Rekneeksemplet ovanfor inneber ikkje at det skal opprettast ei kommunal (deltids) stilling for dette tiltaket. Det vil bli kjøpt tenester utanfrå.

Ein må auke drifta i Midsund musikkskule med totalt kr 139 500,- for skuleåret 2007/ 2008. Auka skal dekkjast fullt ut av tilsvarande inntekter av skulepengar.

Namnet på skulen bør endrast til Midsund Kulturskule frå 1.8.2007.

	Dagfinn Aasen
	Ann-Heidi Paulsen Orvik

	rådmann
	rådgjevar




Særutskrift går til:


	
[image: image5.png]



	Midsund kommune

Rådmannen
	Arkivsak:
2006/156-7
Arkiv:
C00
Saksbeh:
Ann-Heidi Paulsen Orvik
Dato:
26.04.2007


Saksframlegg


Midsund gard og slekt - sluttrapport



	Utvalsak
	Utval
	Møtedato

	07/32
	Formannskapet
	03.05.2007

	07/33
	Kommunestyret
	03.05.2007


Forslag til vedtak:

Midsund kommune si Bygdeboknemnd vert oppløyst, og Midsund kommune takkar forfattar og nemnd for utført arbeid. Midsund gard og slekt 1-3 har vorte godt motteke, og fått mykje ros for kvalitet, innhald og historisk korrektskap.   

Midsund kommune har ein realisert nettokostnad ved produksjon og sal av Midsund gard og slekt bind 1-3, på kr 2.643.211,- per 1.januar 07. Utgiftene er dekt fortløypande over investeringsrekneskapen i heile prosjektet si levetid, med unnatak av år 2006.  

Framtidige inntekter ved realisering av restlager førast mot investeringsrekneskapen.

Bygdebøkene vil verte til sal gjennom Midsund kommune, sørviskontoret. 

---slutt på tilråding---

Saksutgreiing:

Midsund gard og slekt kom i stand på initiativ frå Midsund slekt- og historielag. Dei fremja forslag til Midsund kommune, som i kommunestyresak 98/ 058 skipa ei bygdeboknemnd med 3 medlemmar, og der oppvekst- og kulturkonsulent var sekretær.

I kommunestyresak 98/ 117 vart det vedteke gje eit rentefritt prosjektlån til Bygdebok for Midsund etter framlagt plan for første bind, med totalt kr 682.860,-. Det vart vidare sagt at lånebehov for andre og tredje band skulle bli vurdert seinare, at lånet skulle bli nedbetalt av salsinntektene, og at restopplaget skulle vere kommunen sin eigedom.

Det vart i saka skissert at ein planla 3 bind til ein kostnad per bind av kr 700 000, totalt 

Kr 2.100.000,-, og at utgiftene ville verte dekka av salsinntektene med ein estimert utsalspris av kr 650,- per bok. Desse føresetnadane ligg til grunn og er framførte også når det gjeld bind 2 og 3.

Vidare vart det sagt at kostnadene til skrivar og trykkeutgifter skulle Midsund kommune dekkje, medan Midsund slekt- og historielag skulle dekkje andre påkomne utgifter, samt organisere innsamlingsarbeidet på dugnad. 

Bygdeboknemnda kontakta forfattar Johan Julnes, som hadde gjort eit liknande arbeid i Aukra. Første kontrakt med forfattar ble inngått 15.09.1998 (0,25 % årsverk). Sidan vart denne fornya 09.09.1999 (1,25 % årsverk) , 16.10.2001 (3 årsverk). I brev datert 16.02.05 sa forfattar opp avtalen, då arbeidet med bind 3 ville ta meir tid enn føresett. Totalt omfang for dei 3 binda vart sett til 6 fulle årsverk, 2 årsverk per bind. 

Kommunestyret gjorde i 16.06.05 sak 05/ 030  ”Framdrift og kostnad for Midsund gard og slekt bind 3” vedtak om å utvide engasjementet til forfattar med inntil eit halvt år i 2006, til ein total meirkostnad av kr 120.000,-. I same saka vart den samla kostnadsramma for bygdebokprosjektet sett til 2.100.000,- Samandrag av medgåtte utgifter i følgje rekneskapet viser at forbruk på dette tidspunkt allereie var 2.586.919,-

Vurdering: 

Ved gjennomgang av rekneskapa frå oppstart av prosjektet og fram til i dag framkommer desse tala;

	År
	Rekneskap kostnad
	Rekneskap salsinntekter
	Nettokostnad dekt over invest.reknesk.

	1999
	86.261
	0
	-86.261

	2000
	273.759
	0
	-273.759

	2001
	835.809
	183.950
	-651.859

	2002
	255.792
	91.740
	-164.052

	2003
	838.729
	223.090
	-615.639

	2004
	296.569
	70.200
	-226.369

	2005
	222.706
	28.425
	-194.281

	2006
	644.931
	213.940
	-430.991*

	
	
	
	

	Sum
	3.454.556
	811.345
	-2.643.211


* Rekneskapet for 2006 er ikkje gjort opp enno, og kjem til politisk behandling seinare i 2007.

Bygdeboknemnda har valt å trykke bøkene i 1200 eksemplar av kvart bind. Av desse går ca 70 einingar av kvart bind gratis til forfattar, bygdeboknemnd, diverse arkiv og anna. Høva til inntening er difor knytt til dei siste 1130 eksemplar av kvart bind. Varelageret viser at det er gått ut ca 1740 bøker (nær 50 % av totalopplaget). 

Salsinntektene tilsvarar eit sal av ca 1160 bøker til ein pris av kr 700,- per eining. Dette er ikkje reelt, då det ved sal gjennom bokhandel går bort 35% i provisjon og kvar eining selt gjennom forhandlar gjev då berre kr 445,- til oss. Heimeindustrien tek kr 50,- i provisjon per bok. Andre utsalsplassar tek ikkje provisjon. 

Kommunen kan i følgje regelverket ikkje ha rekneskapsmessig lagerbehaldning. Etter regelverket kan ikkje lagerbehaldning førast til inntekt i rekneskapen.

Rådmannen foreslår at framtidige salsinntekter blir å føre til avsetning i investeringsfondet.

Etter oppteljing av restlager i januar 2007 er status slik;

	Artikkel
	Tal einingar på lager
	Sal + avhending,

einingar

	Midsund gard og slekt 1
	521
	679

	Midsund gard og slekt 2
	592
	608

	Midsund gard og slekt 3
	750
	450

	Sum
	1863
	1737


I kommunen er det registrert ca 730 husstandar. Salet har i nokon grad gått til husstandar utanfor kommunen, men vi trur at lokalmarknaden i stor grad er dekt, så lenge prisen er kr 2100,- for fullt sett med Midsund gard og slekt 1-3. Eit slik verk går ikkje ut på dato, og ein kan håpe at med lang nok salsperiode, vil verket til slutt vere utselt. Retten til verket, samt elektroniske trykkeoriginalar av tekst og bilete er Midsund kommune sin eigedom, og vil vere tilgjengeleg for nytrykk seinare ved behov.

I tillegg til Midsund gard og slekt, sit kommunen og med restlageret av dei lokalhistoriske bøkene til tidlegare Midsund sogenemnd;

	Artikkel
	Tal einingar på lager
	Utsalspris

lagerverdi

	Lokalhistorie frå Midsund 1, 1984
	150
	75



	Lokalhistorie frå Midsund 2, 1988
	200
	75



	Lokalhistorie frå Midsund 3, Krigsminne 1995
	300
	75



	Sum
	650
	


Alle bøker vert selt gjennom Midsund kommune, sørviskontoret. Dei tek i mot bestillingar, pakkar og sender bøkene med vedlagt giro pålydande utsalspris per bok med tillegg av frakt. Ein har ikkje praktisert prising av administrasjon i form av administrasjonsgebyr. 

Alle bøkene er marknadsført ved lansering i avisene i lokalområdet som Øyavis, Romsdals budstikke og Sunnmørsposten. I tillegg ligg det frå januar 2007 fast annonse for bøkene på Midsund kommune si heimeside. For alle bøkene har vi og hatt samarbeid med lokale bokhandlarar, Heimeindustrien og Sparebanken Møre Midsund om sal av bøkene. Ved lansering har vi fått selt mykje bøker direkte. Desse sala er administrert og gjennomført på dugnad av Bygdeboknemnda saman med Midsund slekt- og historielag.


Økonomiske / administrative konsekvensar:

Midsund kommune, sørviskontoret, vil i lengre tid ha oppgåver knytt til ordremottak, lager- og fakturakontroll. Midsund kommune er ikkje nokon egna butikk, og marknadsføring ut over heimesida og i Heimeindustrien vil ikkje verte prioritert.

Lagerkontroll er særs vanskeleg, då vi ikkje har noko egna rom til oppbevaring av ca 3,5 tonn med bøker. Dette gjeld både for sikring mot steling, men vel så viktig sikring mot fukt og lukt. I dag lagras bøkene på 3 ulike lokalitetar – brannstasjonen, loftet på kommunehuset og i LØA ved kommunehuset. Der kan ikkje samlast på nokon av lokalitetane, då tyngda er for høg i forhold til kva golva er dimensjonert til. Ingen av lokalitetane er heller godt egna i høve fukt og lukt.   

Når det gjeld rekneskapet, er prosjektet finansiert fortløypande gjennom investeringsrekneskapen. Vedtaket i denne sak er difor meir av prinsipiell art for å stadfeste at finansiering er i tråd med politiakarane sin vilje.

Bygdeboknemnda har ført sitt arbeid fram til realisering av 3 bind i ei gards- og slektsoge for Midsund. Nemnda skal difor oppløysast.

Rådmannen vil ta med seg erfaringane frå dette prosjektet ved seinare administrering av prosjekt.  

	Dagfinn Aasen
	Ann-Heidi Paulsen Orvik

	rådmann
	rådgjevar




Vedlegg (prenta):  


Vedlegg (uprenta):


Særutskrift går til:
 Midsund kommune v/Bygdeboknemnda

	Midsund kommune

Rådmannen
	Arkivsak:
2007/331-1
Arkiv:

Saksbeh:
Dagfinn Aasen
Dato:
26.04.2007


Saksframlegg


Etablering på Stormyra Industriområde



	Utvalsak
	Utval
	Møtedato

	07/33
	Formannskapet
	03.05.2007

	07/34
	Kommunestyret
	03.05.2007


Forslag til vedtak:

1. Kommunestyret sluttar seg til prinsippa for etablering  på Stormyra Industriområde, slik det går fram av saksutgreiinga.

2. Det blir ut frå desse prinsippa utarbeidd standardavtalar som blir å legge til grunn ved framtidige etableringar.

3. Kommunestyret godkjenner Festekontrakt mellom Green Earth Industries/Real Estate Midsund og Midsund kommune, ihht. vedlegg.  Dersom det i sluttforhandlingane blir nødvendig å gjere mindre vesentlege endringar i denne konkrete kontrakten, gis ordførar fullmakt til dette. 

4. Formannskapet (som tiltaksnemnd) gis fullmakt til å vedta og inngå slike framtidige avtalar. 

---slutt på tilråding---

Saksutgreiing:

Det har i lengre tid vore kontakt med eit selskap – Green Earth Industries – som har signalisert ønskje å etablere verksemd på Stormyra industriområde.  Det er serleg ordførar som har stått for kontakten og samarbeidet med dette selskapet, saman med teknisk.  Prosessen er no kome så langt at etablering er reell, og at det må inngåast avtale med selskapet.

For å få dei formelle sidene ordna på ein god måte, er det laga utkast til avtale, som må godkjennast av kommunestyret.  For at ein ved seinare høve kan få til ein mest mogleg smidig saksgang, bør det utarbeidast ”standardavtalar” for  alternative måtar å etablere seg på.  Avtalen som no vil bli inngått med Green Earth Industries kan danne modell for framtidige etableringar.

Ordføraren skriv følgjande i eit notat av 24.4.07:

Prinsipp for etablering på industriområdet i Stormyra

Midsund kommune har i lengre tid hatt ein dialog og forhandlingar med ein interessent som ønskjer å etablere seg på vårt industriområde i Stormyra. Dette er eit amerikansk selskap som heiter Green Earth Industries (www.geindustries.com)  og er leia av nordmannen Arne Petter Holli. Selskapet er eigd av Paperboy Ventures, som også er eit amerikansk selskap (www.paperboyventures.com). Nærare presentasjon av selskapet vil bli gitt i før behandling i kommunestyret.

Diskusjonane vi har hatt med Green Earth Industries har utløyst eit behov for å nedfelle nokre prinsipp for etablering på industriområdet i Stormyra. Slik vi ser det er det to alternativ:

Alternativ I:

Det enklaste alternativet er at ei bedrift som ønskjer å etablere seg får kjøpe areal i Stormyra til ein moderat pris pr. m2. Bedrifta gjer elles det som trengs av planering og tilrettelegging på området. Det kan også vere aktuelt å gi ein opsjon på kjøp av ytterlegare areal for å sikre muleg utviding.

Alternativ II:

Kommunen går inn ein avtale med bedrifta som skal etablere seg som inneber at kommunen stiller til rådvelde gjennom ein leieavtale ferdig planert tomt med tilgang til vatn, avløp, elektrisitet og adkomst (veg). Kostnaden knytt til opparbeiding av grunn samt pris pr. m2 dannar grunnlaget for ein sum som det skal betalast leie av. Leia blir berekna til ei moderat rente av grunnlaget. Leietakar kan få ein rett til å innløyse tomta frå kommunen, då til ein pris som er lik den kostnaden som kommunen har hatt med tilrettelegging og opparbeiding av tomta. For å gjere etablering mest muleg attraktivt, kan det også bli gitt ein vederlagsfri periode på 3 – 5 år. Det betyr at det ikkje skal betalast leie i denne perioden, men at akkumulert leiebeløp blir tillagt grunnlaget for berekning av leiebeløpet etter utløpet av den vederlagsfrie perioden. Akkumulert leie bør også leggast til prisen på innløysing av tomta. Opsjon på kjøp av tilleggsareal kan avtalast med det etablerande selskapet i tråd med forventa behov for utviding. 

I diskusjonane med Green Earth Industries er det alternativ II som har vore diskutert. Det er derfor utarbeida eit forslag til ein avtale som regulerer desse forholda og som slik sett kan danne ein mal for framtidige etableringar. 

Rådmannen er av den oppfatning at det vil vere hensiktmessig at Kommunestyret godkjenner retningslinene/prinsippa for etablering og tilrettelegging på industriområdet i Stormyra, og at Formannskapet får fullmakt til å inngå avtalar med nye selskap i tråd med desse retningslinene, innafor ei ramme på kr. 1.000.000.

Vedlagt følgjer forslag til festekontrakt med Green Earth Industries, og med atterhald om eventuelle endringar i kommunestyret, vil denne avtalen bli utforma som ein generell standardavtale, dersom det ved andre, framtidige etableringar  er ønskjeleg å nytte festekontrakt-forma.

	Dagfinn Aasen
	

	rådmann
	




Vedlegg (prenta):  


Festekontrakt mellom Green Earth Industries og Midsund kommune.

Informasjon om selskapet.

Vedlegg (uprenta):


Særutskrift går til:

	Midsund kommune

Rådmannen
	Arkivsak:
2007/335-1
Arkiv:

Saksbeh:
Dagfinn Aasen
Dato:
30.04.2007


Saksframlegg


St. melding 12 (2006-07) Regionale fortrinn og regional framtid - uttale



	Utvalsak
	Utval
	Møtedato

	07/35
	Kommunestyret
	03.05.2007


Forslag til vedtak:

Kommunestyret viser til saksutgreiing og innstilling frå rådmannen i Molde til Molde kommunestyre, og sluttar seg til hovedprinsippa i denne.  

Midsund kommunestyre gir ut frå dette følgande uttale:

1. Kommunens prinsipielle oppfatning er sterk skepsis til forslag om å dele inn landet i nye regionar. Stortingsmelding nr. 12 (2006/07) bidreg til å forsterke denne skepsisen. Den overføringa av statlege myndighetsoppgåver som har vore ein føresetnad for etablering av nye regionar vil ikkje finne stad i den grad som har vore forutsett. Med dette som utgangspunkt ser Midsund kommune ingen hensikt i å etablere ei forvaltningsordning med nye landsdelsregionar som eit tredje nivå. 
2. Dersom den offentlege forvaltninga skal ha eit tredje nivå, i tillegg til stat og kommunar, bør dette skje med utgangspunkt i dagens fylkeskommunar. Som eit tiltak for å revitalisere fylkeskommunane ser ein på forslaget om ein forsterka fylkesmodell som ei god løysing. Dei nye oppgåvene som i St. meld. nr. 12 blir foreslått lagt til fylket kan verke positivt inn på dette. Det same gjeld endringar i oppgåvedelinga mellom fylke og fylkesmann som meldinga foreslår.
3. At fylket i ein ny modell blir kalla regionar og at det får fleire arbeidsoppgåver kan bidra til å forsterke fylkets rolle som samfunnsutviklar. Midsund kommune meiner at Møre og Romsdal er eit godt og hensiktsmessig geografisk område for ein slik region. 
4. Møre og Romsdal fylke har prøvd ut ei ordning med eit administrativt eiskapsfylke. Med utgangspunkt i evalueringa av ordninga må det vurderast om dei positive erfaringane kan overførast til dei nye regionane.
---slutt på tilråding---

Saksutgreiing:

Spørsmålet om ny regioninndeling går no inn i ei viktig fase med Stortingets behandling av St.meld. 12 ”Regionale fortrinn og regional framtid”.  Både KS og Møre og Romsdal fylke har oppmoda kommunane om å gi  tilkjenne sine synspunkt i denne saka.  Ikkje minst for Møre og Romsdal er dette viktig, i og med at fylket ligg på grensa mellom to sterke ”regionar” med kvar sine tyngdepunkt i Trondheim og Bergen.  

Rådmannen i Molde har utarbeida ei saksutgreiing om dette.  Synspunkta og forslaga er i tråd med oppfatningane til rådmannen i Midsund, difor blir saksutgreiinga frå Molde kommune lagt til grunn.  Forslaget til vedtak er ei omarbeida form av innstillinga til Molde kommunestyre.

Rådmannen i Molde si saksutgreiing:
”Rådmannens forslag til innstilling

1. Molde kommune viser til tidligere uttalelser til spørsmålet om forvaltningsreform. Kommunens prinsipielle oppfatning har vært sterk skepsis til forslag om å dele inn landet i nye regioner. Stortingsmelding nr. 12 (2006/07) bidrar til å forsterke denne skepsisen. I tillegg til de forhold kommunen tidligere har pekt på, konstaterer en nå at den overføring av statlige myndighetsoppgaver som har vært en forutsetning for etablering av nye regioner, ikke vil finne sted i den grad som har vært forutsatt. Med dette som utgangspunkt ser Molde kommune ingen hensikt i å etablere en forvaltningsordning med nye landsdelsregioner som et tredje nivå. 
2. Dersom den offentlige forvaltning skal ha et tredje nivå, i tillegg til stat og kommuner, bør dette skje med utgangspunkt i dagens fylkeskommuner. Som et tiltak for å revitalisere fylkeskommunene ser en på forslaget om en forsterket fylkesmodell som en god løsning. De nye oppgavene som i St. meld. nr. 12 blir foreslått lagt til fylket kan virke positivt inn på dette. Det samme gjelder den endring i oppgavedelingen mellom fylke og fylkesmann som meldingen foreslår.
3. At fylket i en ny modell blir kalt regioner og at det får flere arbeidsoppgaver kan bidra til å forsterke fylkets rolle som samfunnsutvikler. Molde kommune mener at Møre og Romsdal er et godt og hensiktsmessig geografisk område for en slik region. 
4. Møre og Romsdal fylke har prøvd ut en ordning med et administrativt enhetsfylke. Med utgangspunkt i evalueringen av ordningen må det vurderes om de positive erfaringene kan overføres til de nye regionene som generelle.
Saksopplysninger

Møre og Romsdal fylke har fått i oppdrag av Kommunal- og regiondepartementet å gjennomføre en regional høringsprosess om regioninndelingen og St.meld. nr. 12 (2006 – 2007) Regionale fortrinn – regional fremtid.
Kommunene er anmodet om å uttale seg til meldingen. Frist er satt til 07 05 07. Uttalelsene som Møre og Romsdal fylke mottar blir lagt til grunn for en sak om regioninndeling og oppgaver, som blir behandlet i fylkesutvalget 29. mai og fylkestinget 11. – 13. juni. Det blir gjort et foreløpig vedtak i saken. Høsten 2007 vil det nye fylkestinget, på bakgrunn av samme saksutredning på ny behandle saken. Høringssvarene fra Møre og Romsdal blir oversendt samlet til kommunal- og regiondepartementet.
Denne meldingen er så langt ”siste etappe” i et saksområde Molde kommune tidligere har uttalt seg til. Først til distriktskommisjonens utredning og rapporten om sterke regioner som ble utarbeid av professor Selstad etter oppdrag fra KS. Molde kommunestyre avga uttalelse til disse utredningene i møte 17 02 05. Det ble deretter utarbeid 3 nye rapporter i tilknytning til saksområdet. Den ene var en rapport fra fylkesordførerne ”Sterke regioner – premisser, oppgaver og inndeling ved en forvaltningsreform” Den andre fra en arbeidsgruppe om ”Kommunenes oppgaver og forvaltningsreform”. Og endelig en rapport fra KS med tittelen ”Kommunene og forvaltningsreformen”. Disse rapportene ble behandlet i Molde formannskap 25 04 06. 
Formannskapet vedtok en uttalelse i saken. Denne følger vedlagt sammen med rådmannens utredning. De prinsipielle sidene ved saksområdet er grundig drøftet i dokumentet, og rådmannen viser derfor til dette hva gjelder sakens bakgrunn. 
Den nye utredningen som nå foreligger i saken er Stortingsmelding nr. 12 (2006/07). En kortversjon av meldingen følger vedlagt. Rådmannen viser i hovedsak til denne hva gjelder meldingens innhold.
I KRDs brev til kommunene bes det om at to hovedalternativer for regioninndelingen blir vurdert:
1. Prinsipiell begrunnet preferanse for forsterket fylkesmodell eller regionmodell.
2. Forslag til tilknytning innenfor a) foretrukket modell, og b) den øvrige modellen.
I all den diskusjon som de siste årene har pågått omkring en mulig forvaltningsreform, har det vært en grunnleggende forutsetning at arbeidsoppgaver og myndighet skal flyttes fra statlige departement og sektorområder til de nye regionene. Disse regionene forutsettes også styrt av folkevalgte. Det er på mange måter et paradoks at samtidig som denne ideologiske trenden har vokst frem, er nåværende fylkeskommuner blitt fratatt stadig flere arbeidsoppgaver. Noen oppgaver er blitt overført til kommunene (sykehjem og HVPU) mens andre er blitt overført til staten (miljøvern, tiltak for næringsutvikling, spesialisthelsetjenesten, barnevern og rusomsorg). Det var forventet at St. meld. nr 12 skulle foreslå at betydelige deler av den statlige forvaltningen som nå er lagt til sektorregioner, skulle overføres til de nye landsdelsregionene. Dette blir imidlertid ikke foreslått. Det må derfor konstateres at en myndighetsoverføring i det omfang som kunne gitt regionene oppgavemessig legitimitet ikke vil finne sted. Dermed er den vesentligste forutsetningen for etablering av store landsdelsregioner regioner blitt borte. 
St. meld. nr. 12 foreslår at de nye regionene skal overta de oppgavene som nåværende fylkeskommuner har. I tillegg skal de overta oppgaver fra fylkesmennene som innebærer regionalt politisk skjønn. Fylkesmennene blir etter dette en mer rendyrket tilsyns- og klagebehandlingsinstans. 
Det foreslås i meldingen at regionene også skal få noen nye oppgaver. Dette gjelder innen samferdsel, næringsutvikling, miljøvern, landbruk- og matområdet, marin sektor, kultur, forskning og utdanning og regional planlegging. De nye oppgavene er viktige og sentrale.  Men likevel langt mindre vesentlig enn det som var forventet. Dette kanskje med unntak av samferdsel, hvor det foreslås at regionene får ansvaret for de såkalte regionveiene, som vil omfatte nåværende fylkesveier og en stor del av riksveiene. Staten skal sitte igjen med ansvaret for de riksveiene som er stamveier. Etter dette kan hoveddelen av Statens veivesen kunne overføres til regionene. Det er imidlertid viktig at regionene også får en rolle når det gjelder utviklingen av stamveisystemet. Dette veinettet er av helt sentral betydning når det gjelder regionenes utviklingsmuligheter. Meldingen sier at disse spørsmålene skal utredes nærmere. I dette utredningsarbeidet må regionene tas aktivt med på råd.
Rådmannen konstaterer samtidig at det politiske flertall på Stortinget vil beholde et tredje forvaltningsnivå, dvs. et nivå i tillegg til stat og kommune. Det bes i brevet fra KS om at kommunen uttrykker en preferanse for om dette skal være en forsterket fylkesmodell eller en regionmodell. Ettersom det ikke vil være oppgavemessig grunnlag for å etablere en modell med landsdelsregioner, er det naturlig at denne preferansen går til fylkesmodellen. Rådmannen ser på forslaget om å gi fylket nye og mer utfordrende oppgaver som positivt. Det er behov for å revitalisere fylket dersom det skal gjenopprette legitimitet i forvaltningen. Noen vil kanskje hevde at hele reformen nå er ”kokt ned” til en navneendring, ved at fylkeskommunene omdøpes til regioner. Det er imidlertid et gjennomgående trekk i meldingen at regjeringens ambisjon er å gjøre regionene til sentrale aktører i samfunnsutviklingen. Den kritiske suksessfaktoren vil være om en lykkes i dette. 
Rådmannen er tilfreds med den utvikling denne saken etter hvert har fått. Den debatt som har pågått omkring forvaltningsreformen har etter manges oppfatning vært preget av noen gjennomgående hovedtrekk:
· Uklart behov
· Uklart innhold
· Uklart resultat
Professor Bjarne Jensen skriver i sin rapport ”God regionreform” , datert 12/2006 bla: 
”Denne typen reformer er en form for risikosport. De kan godt føre til nye og større problemer enn dem reformen var ment å løse.”
Ved at en nå har forlatt landsdelsregionmodellen og velger å beholde fylkene som regionale forvaltningsorgan, fjernes risikosportinnslaget i reformen. Regionreformen kan gjennomføres med utgangspunkt i trygg grunn. Utfordringen blir om de virkemidlene som etableres er tilstrekkelige til å kunne utvikle fylkene til regionale samfunnsutviklingsorganer.
Når det gjelder spørsmålet om tilknytning ligger det i sakens natur at dersom en velger en forsterket fylkesmodell, må som hovedregel nåværende fylkesgrenser legges til grunn. I alle fall vil vi mene dette for Møre og Romsdal. Spørsmålet om å slå sammen flere fylker til regioner skal ta utgangspunkt i frivillighet for de enkelte fylkeskommunene. Når det gjelder Møre og Romsdal mener vi at den geografi nåværende fylke har, vil være en riktig inndeling også for fylket i den nye regionmodellen. Rådmannen ser ingen grunn til at Møre og Romsdal skal slås sammen med Trøndelagsfylkene til en Midt-Norgeregion eller sammen med Sogn og Fjordane og Hordaland til en Vestlandsregion. Rådmannen konstaterer også at dette er en oppfatning deles med de fleste kommunene i fylket og med Møre og Romsdal fylke. Det rås derfor til at det standpunkt Møre og Romsdal fylke har tilkjennegitt gjennom tidligere behandlinger av denne saken blir tillagt stor vekt i den videre oppfølging av meldingen.
I de utredninger som er gjort i saken er det overraskende å se hvor overfladisk den forsøksordning som Møre og Romsdal fylke har utprøvd som enhetsfylke er behandlet. Erfaringene fra dette forsøket bør få et sterkere fokus i det videre arbeid med saken.
Stortingets kommunal- og forvaltningskomite avga 18 04 07 sin innstilling til meldingen (Inst. S. nr. 166 – 2006/07). Innstillingen vedlegges saken til formannskapets behandling.
Rådmannen konstaterer at de ulike flertallskonstellasjonene i komiteen på alle sentrale spørsmål inntar standpunkter som er nokså sammenfallende med de vurderingene som rådmannen har gjort i denne saksfremstillingen.”
	Dagfinn Aasen
	

	rådmann
	







Vedlegg (uprenta):  
 
a)Brev datert 11. januar 2007 frå KRD

b)Brev datert 06.03.07 frå KS

c)Brev datert 15.02.07 frå Møre og Romsdal fylke

d)St.meld. nr. 12 (2006-2007) Regionale fortrinn – regional framtid (kortversjon)




Særutskrift går til:


